
“Hududgaztaʼminot” AJ  Sunʼiy intellektni joriy etish va rivojlantirish 

boshqarmasining vazifa va funksiyalar tavsifi to‘g‘risida 

·         Strategik rejalashtirish va tashabbuskorlik: Gaz taʼminoti jarayonlariga sunʼiy 

intellektni joriy etish imkoniyatlarini aniqlash, yangi loyihalarni taklif qilish va ularni 

jamiyatning raqamli rivojlanish strategiyasi va mamlakatning sunʼiy intellekt 

bo‘yicha milliy strategiyasiga muvofiqlashtirish. 

·         Loyihalarni boshqarish va muvofiqlashtirish: texnik topshiriqni 

shakllantirish, loyiha rejasini tuzish, byudjet va muddatlarni belgilash, shuningdek, 

ijrochini (ichki mutaxassislar yoki tashqi pudratchilar) aniqlash. Boshqarma 

rahbariyati loyihalarni boshqarish va amalga oshirish jarayonini qo‘llab-quvvatlash 

funksiyalarini bajaradi. Loyiha davomida boshqarma jamiyatning boshqa 

boshqarmalari va tashqi tashkilotlar o‘rtasidagi o‘zaro munosabatlarni 

muvofiqlashtiradi. 

·         Maʼlumotlar infratuzilmasini shakllantirish: sunʼiy intellekt tizimlari uchun 

zarur bo‘lgan maʼlumotlarni to‘plash, tayyorlash va boshqarish. Gaz tarmoqlari, 

isteʼmolchilar va uskunalar haqida katta hajmdagi maʼlumotlar to‘planmoqda. 

·         Nazorat va monitoring: Joriy etilgan sunʼiy intellekt tizimlarining 

samaradorligini doimiy nazorat qilish va monitoring qilish. SI tizimi yordamida gaz 

taʼminoti tarmog‘ini boshqarish jarayonlari real vaqt rejimida kuzatib boriladi va 

kutilgan natijalarga erishish taʼminlanadi. Boshqaruv mutaxassislari sunʼiy intellekt 

modellarining aniqlik darajasi va unumdorlik ko‘rsatkichlarini tahlil qiladilar. 

Boshqarma, shuningdek, joriy etilgan qarorlar to‘g‘risida rahbariyatga muntazam 

ravishda hisobot berib boradi. 

·         Malaka oshirish va bilim almashish: Boshqarma o‘z xodimlari va jamiyatning 

boshqa tegishli bo‘linmalari mutaxassislarining sunʼiy intellekt sohasidagi bilim va 

ko‘nikmalarini oshirish uchun masʼuldir. Xodimlar muntazam ravishda yangi 

texnologiyalarga o‘qitilmoqda, seminarlarda qatnashmoqda. 

   

 


